
Vendim i Këshillit të Mediave të Shkruara të Kosovës ndaj 

ankesës së Beni Dona Sh.P.K kundër Kosovanews  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 maj 2023, shqyrtoi ankesën e dërguar nga 

Beni Dona Sh.P.K. kundër Kosovanews lidhur me publikimin e 

shkrimit me titull “Ekskluzive: Policia ngrit kallëzim penal 

ndaj Ragip Mustafës, “Beni Dona” furnizoi Njësinë Speciale në 

veri me ushqime pa afat dhe mish të kontaminuar”, dhe mori 

këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një lajm me titull “Ekskluzive: Policia 

ngrit kallëzim penal ndaj Ragip Mustafës, “Beni Dona” 

furnizoi Njësinë Speciale në veri me ushqime pa afat dhe mish 

të kontaminuar” me pretendimin se shkrimi shkel disa kapituj 

të Kodit të Mediave të Shkruara – kapitujt II (raportimi i së 

vërtetës), III (nxitja dhe gjuha e urrejtjes), IV (e drejta 

për t’u përgjigjur) dhe V (personat e përfshirë në incidente, 

aksidente, të arrestuar apo të akuzuar për vepra penale). 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet.  

 

Në lidhje me raportimin e së vërtetës, KMShK gjen se media 

është bazuar një një kallëzim penal të Policisë së Kosovës, 

i cili është dokument zyrtar i prodhuar nga organet e rendit. 

Përshkrimi i gjetjeve në shkrimin e medias është i lejueshëm, 

pasi që qëllimi është informim i publikut - sidomos si në 

rastet e tilla ku interesi publik është shumë i lartë. Andaj 

në lidhje me raportimin e së vërtetës, KMShK konsideron se 

ankesa për këtë pikë refuzohet.  

 

Në lidhje me pikën e nxitjes së urrejtjes, për shkak të 

përdorimit të nofkës, nuk shkelet Kapitulli III të Kodit të 

Mediave. Identifikimi edhe me nofka i personave të ndryshëm 

mund të bëhet nga ana e mediave, veçanërisht në rastet kur 

personat njihen gjerësisht me ato nofka.  

 

Në lidhje me shkeljen e Kapitullit V, KMShK vëren që gjatë 

shkrimit media nuk ka bërë shkelje të Kodit të Mediave, por 

vetëm i ka shfrytëzuar provat në dispozicion, bazuar në 

raportet e institucioneve, për të raportuar. 

 

Në lidhje me mosdhënien e mundësisë për t’u deklaruar, media 

nuk ka bërë shkelje të Kodit të Mediave, pasi që ka raportuar 

bazuar në dokumente zyrtare publike. 



 

 

 

 

 

 

Andaj, KMShK vendos që ankesa të mos miratohet. 

 

 

 

 

Këshilli i Mediave të Shkruara të Kosovës 


